
				এই পাতাটির মুদ্রণ সংশোধন করা প্রয়োজন। 
ভারতবর্ষের জিওগ্রাফি \Oc
হয়েছিল। আর দিল্লির উপকণ্ঠেই ভারতবর্ষের সর্বপ্রধান রণক্ষেত্র। কুরুক্ষেত্র, থানেশ্বর, পাণিপথ এ সবই প্ৰায় এক জায়গায় । পুরাকালে দিল্লির গেট না ভেঙ্গে কোনও বিদেশী জাতি ভারতবর্ষের ভিতর প্ৰবেশ করতে পারেনি। ফলে যে-সকল জাত ও-দ্বিার খুলতে পারেনি, তারা হয় দেশে ফিরে গিয়েছে, নয়। সিন্ধু ও পঞ্চনদ দেশ
আধিকার করে বসেছে ।
ভারতবর্ষের সমুদ্রকুলেও দু’চারটি ছাড়া আর প্রবেশদ্বার ছিল না, আর সে-ক’টি বন্দর দক্ষিণাপথের পশ্চিম উপকূলে ; উপরে ভূগুকচ্ছ ও সুরপারগ এবং নীচে কালিকট ও কোচিন ।
এই ক’টি দ্বার দিয়েই ইউরোপীয় জাতির জাহাজে করে সমুদ্র পার হয়ে এদেশে প্রবেশ করেছে। পর্তুগীজ, ওলন্দাজ, ইংরাজ ও ফরাসীরা এই পথ দিয়েই ভারতবর্ষে ঢুকেছে। ভারতবর্ষে প্ৰবেশ করবার স্থলপথ Igor K3 i Khyber pass Egg: Bolan pass Ega sa Ngc3ff3* Egea দুর্গ দিয়ে সুরক্ষিত ; কিন্তু জলপথ এখন পশ্চিম, দক্ষিণ ও পূৰ্ব্ব তিন দিকে খোলা । এখন ভারতবর্ষের সঙ্গে এসিয়ার যোগ ছিন্ন হয়েছে, তার পরিবর্তে নূতন যোগ স্থাপিত হয়েছে ইউরোপের সঙ্গে ; সে যোগ অবশ্য দৈহিক নয়, মানসিক ।
( ৩ )
এই এক ঘণ্টা ধরে তোমাদের কাছে ভারতবর্ষের যে মোটামুটি বর্ণনা করলুম, সে বর্ণনার ভিতর থেকে তার একটা অঙ্গ বাদ পড়ে গেল । দেশের সঙ্গে মানুষের সম্পর্ক অতি ঘনিষ্ঠ । সুতরাং ভারতবাসীদের কথা বাদ দিয়ে ভারতবর্ষের জিওগ্রাফির বর্ণনা পূর্ণাঙ্গ হয়না। তবে যে

